
Dikhuti tse dingwe.

(49)
Bosigo jo bo latelang Morena Jesu le nna ra boela gape leotong la moja la molete wa molelo. Ka bona gape go tshwana le pele ka moo Morena Jesu a ratang mewa e e latlhegetseng moleteng wa molelo. Ka ba ka utlwa ka moo a nthatang mmogo le batho botlhe ba ba mo lefatsheng. 

Morena Jesu a bua le nna a re, ‘‘Ngwanaaka, ga se go rata ga ga Rre gore gonne le motho yo o swang. Satane o tsietsa batho ba le bantsi, mme ba mo sale morago. Fela Modimo o boitshwarelo. Ke Modimo wa lerato. Ga batho ba, ba ne ba kile ba tla ka nnete go Rre ba ipobola dibe le go sokologa, a ka bo a ba itshwaretse.’’ Bopelonolo jo bo tseneletseng bo ne jwa bonala sefatlhegong sa Morena Jesu, fa a bua se.

Ra boa ra tsamaya gape magareng a dikhuti tse di tukang molelo re feta batho ba le bantsi mo pogisegong e ke e umakileng morago kwaa. Morena wa me, Morena wa me, a masula a kanakana! Ka nagana. Ra tsamaya ra bo ra tsamaya, sebaka, re ntse re feta mewa e mentsintsi e sha moleteng wa molelo. 

(50)

Gotlhe tselaneng matsogo a a shang a ne a otlologetse go Morena  Jesu. Matsogo a ne a nale masapo fela mo go tshwanetseng go ka bo go nale nama teng- e le golo go go setlha go go akgegang nama e e bodileng ya makgasa e e shang, e e bodileng. Mo gare ga mmele wa masapo wa bone o mongwe le o mongwe o ne a nale mowa-mouwane o o bosetlha jo bo leswe, o tshwaregile mo gare ga mmele o o omeletseng wa masapo go ya bosakhutling. Go ne go utlwala ka dilelo tsa bone gore ba ne ba utlwalelwa mebeleng ya bone ke molelo, diboko, ditlhabi le botlhoka tshepo. Dilelo tsa bone di ne di tladitse mowa wa me ka kutlobotlhoko e e tseneletseng e ke sa kgoneng go ka e tlhalosa. Ka nagana ka re, ga ba ne ba sa le ba utlwa, ba ka bo ba seo mo.

Ke ne ke itse gore ba ba latlhegileng moleteng wa molelo ba ne ba nale ditokololo tsa mmele di dira ka botlalo. Ba ne ba gopola tsotlhe tseo ba kileng ba di bolelelwa. Ba ne ba itse gore ga go na tsela ya go falola kgabong ya molelo jaanong, mme le gore ba latlhegile go ya bosakhutling. Go ntse go sena tshepo jalo, ba ne ba nale tshepo fa ba lelela Morena Jesu gore a ba utlwele botlhoko.

Ra ema fa khuting e e latelang. E ne e tshwana ka botlalo le tse dingwe. Mo gare ga yona go ne go nale sebopego sa mosadi, se ke se netefaditseng ka lentswe la gaagwe ga a bua. O ne a lelela Morena Jesu gore a mo pholose go tswa kgabong ya molelo. 

Morena Jesu a lebelela mosadi yo ka lerato a re, ‘‘Nako eo o neng o sale lefatsheng, ke ne ka go bitsa gore o tle go nna. Ka go rapela gore o ipaakanye pelo ya gaago mo go nna, pele o fetwa ke nako. Ka go etela makgetlho a le mantsi bosigo gare go go bolelela ka lerato la me go wena. Ke ne ka go ngokela, ka go rata le go go biletsa go tla go nna ka Mowa wa me. 
(51)

O ne wa re, ‘‘Ee Morena, ke tla go sala morago,’’ o ne wa bua ka molomo gore o a nthata, fela pelo ya gago e se moo. Ke ne ke itse ko pelo ya gago e neng e le teng. Ke ne ke tlhola ke romela batho ba me go ya go wena go go rotloetsa go sokologela dibe tsa gago le go tla go nna, mme wa pala go nkutlwa. Ke ne ke batla go go dirisa go thusa ka go rerela ba bangwe, le go thusa ba bangwe go tla go nna. Fela o ne o batla lefatshe, e seng nna. Ke go biditse, fela wa pala go nkutlwa, wa ba wa gana le go ipobola dibe tsa gago.
Mosadi yo a raya Morena Jesu a re, ‘‘A o a gopola, Morena, ka moo ke neng ke ya kerekeng ke le mosadi yo o siameng. Ke ne ka tsena kereke. Ke ne ke le leloko la kereke ya gago. Ke ne ke itse fa go na le pitso ya gago bophelong jwa me. Ke ne ke itse gore jang kapa jang ke tshwanetse go obamela pitso eo, tota ke ne ka e obamela.’’ 
Morena Jesu a bua a re, ‘‘mosadi ke wena, o santse o tletse maaka le sebe. Ke ne ka go bitsa, mme wa pala go nkutlwa! Ke nnete, o ne o le leloko la kereke nngwe, fela go nna leloko la kereke ga go a go fitlhisa legodimong. Dibe tsa gago di ne di le dintse, le gona wa pala go di ipobola. O dirile gore ba bantsi ba kgopiwe ke Lefoko la Me. O ne o palelwa ke go itshwarela ba bangwe ga ba go foseditse ba go utlwisitse botlhoko.
O ne o dira e kete o a nthata le go ntirela ka pelo yotlhe, ga o na le badumedi ba bangwe, fela ga o le kgakala le badumedi ba bangwe o ne o le maaka, o tsietsa o bo o utswa. O ne o reetsa le go tsaya tsia mewa ya tsietso, o itumedisiwa ke go nna le botshelo jwa tsietso jwa difatlhego tse pedi. O ne o itse ka tsela e e tlhamaletseng e e tshesane.’

(52)

‘‘Mo godimo ga moo o ne o bua ka maleme a mabedi.’’ Ga bua Morena Jesu. ‘‘O ne o bua ka dikgaitsedi tsa gago tse di mo go Keresete. O ne o ba atlhola o ithaya o re o boitsehpo go ba feta, etswa o na le sebe se se feteletseng mo pelong ya gago. Se ke se itseng ke se, o ne o sa reetse le Mowa wa me o o tswina, wa kutlwelobotlhoko. O ne o atlhola o lebile motho kwa ntle, o sa tseye tsia gore ba bantsi e ne e le bana mo tumelong. O ne o le pelo e e thata. 

‘‘Ee, o ne o re o a nthata ka molomo fela, pelo ya gago e le kgakala le mafoko ao. O ne o itse nnete ka ditsela tsa Morena, o di tlhaloganya. O ne o tshameka ka Modimo, le fa Modimo a itse dilo tsotlhe. Ga o ka bo o ne wa direla Modimo ka nnete, o ka bo o se fa kajeno. Ga go kgonege gore motho o direle Satane le Modimo ka nako e le nngwe.’’

Morena Jesu a retogela go nna a re, ‘‘ba le bantsi ka matsatsi a bofelo ba tlile go tswa ba latlha tumelo ya bone, ba sala morago mewa ya tsietso le go direl sebe. Tswaang bathong bao, lo nnele ko thoko. O se ke wa tsamaya tsela e le nngwe le bone.’’ Ga re tsamaya go tswa mosading yo, ke fa a simolola go tlhapaola le go hutsa Morena Jesu. A goeletsa le go lelela godimo ka mabetwa a pelo. Ra tswelela ka go tsamaya. Ke ne ke utlwa mmele wa me o le bokoa tota. 

Mo khuting e e latelang go ne go nale sebopego sa mmele wa masapo gape. Ke ne ke kgona go utlwa monko wa loso, le pele ga re fitlha khuting eo. Mmele o wa masapo o ne o tshwana le e mengwe e re e boneng. 
(53)

Ka ne ka ipotsa gore yo mowa wa bo o ne o dirileng gore o latlhege o tlhoke tshepo, kwa ntle ga bokamoso jo bo ntle, e le fela bokamoso jwa go nna lefelong le le maswe le go ya bosakhutling. Molete wa molelo o teng go ya bosakhutling. Ga ke utlwa dilelo tsa mewa e e leng pogisegong, ka feleletsa ke lela le nna. 

Ka reetsa jaaka mosadi a bua le Morena Jesu go tswa kgabong ya molelo mo khuting e. O ne a bua tse dingwe tsa ditemana go tswa dikwalong tsa Lefoko la Modimo. ‘‘Modimo wa tlhwatlhwa, yo o batlang fa?’’ ka botsa Morena Jesu.

Morena Jesu a re, ‘‘Reetsa.’’

Mosadi yo a re, ‘‘Morena Jesu ke ene Tsela, Nnete le Bophelo. Ga go ope yo o tlang go Rara kwa ntle ga gaagwe. Morena Jesu ke Lesedi la Lefatshe. Etlang go Morena Jesu, o tla lo pholosa.’’

Ga a bua, e mentsi ya mewa e e latlhegileng go mo potologa e ne e reeditse. E mengwe mewa e ne e tlhapaola e mo hutsa. E mengwe e ne e mo raya e re a a tlogele go bua, a didimale. Le fa go le jalo e mengwe yona e ne e botsa, ‘‘a ka nnete go nale tshepo?’’ kgotsa e bua e re, ‘‘re thuse, Morena Jesu.’’ Dilelo tsa matlhotlha di ne di tletse moweng.

Ke ne ke sa tlhaloganye gore go direga eng. Ke ne ke sa itse gore ke eng mosadi yo a ne a rera efangedi felong le. 
(54)

Morena o ne a itse dikakanyo tsa me. A re, ‘‘ngwanaake, ke ne ka bitsa mosadi yo go rera Lefoko la me le go nna paki ya efangedi, ga a le dingwaga di le masome a mararo, 30. Ke bitsa batho ba ba farologaneng go dira ditiro tse di fapaaneng mo mmeleng wa me. Mme fela ga monna kgotsa mosadi, mosimane kgotsa mosetsana a sa batle Mowa wa me, ke tla tsamaya.

‘‘Ee, tota o ne a araba pitso ya me ka dingwaga tse dintsi, a ba a gola a oketsa kitso ya gaagwe ya Morena. O ne a ithuta go itse lentswe la me, a ntirela tse dintsi tse di molemo. O ithutile Lefoko la Modimo. O ne a dula a rapela ka metlha, le dithapelo tsa gaagwe tse dintsi di arabiwa. O rutile ba le bantsi tsela ya boitshepo. O ne a tshepega kwa lapeng la gaagwe. 

‘‘Dingwaga tse dintsi di ne tsa feta, go fitlha letsatsi lengwe ga a tla go lemoga gore monna wa gaagwe wa lenyalo, o ratana le mosadi yo mongwe. Le fa monna a ne a kopa maitshwarelo ka se, o ne a thatafatsa pelo a nna kgopo a gana go mo itshwarela, a se leke go baakanya lenyalo la gaagwe. Ke nnete, monna wa gaagwe o ne a le phoso, a bile a robile molao o o botlhokwa ka go dira sebe se segolo se. 

‘‘Fela mosadi yo o ne a itse Lefoko la Me. O ne a itse gore o tshwanetse go itshwarela, e bile a itse gore ka kgogelo e ngwe le e nngwe go na le tsela ya go falola. Monna wa gaagwe o ne a kopile maitshwarelo go ene. O ne a gana. Go nale gore a itshwarele, a tlogela gore mabifi a nne le kutu go ene. Mabifi a gola mo go ene. A gana go rolela mabifi ao diatleng tsa me. 
(55)

O ne a tiisa pelo tsatsi le letsatsi a ba a bua pelong ya gaagwe a re, ke nna yo ke direla Modimo ka pelo yotlhe, monna e ne o tabogakaka le mosadi yo mongwe! ‘Ao nagana gore seo se siame?’ a re jalo go nna. 

‘‘Ka re go ene, ‘nyaa, ga go a siama. Fela o tlile go wena go kopa maitshwarelo le go go solofetsa gore a ka se tlhole a dira jalo gape.’

‘‘ka ne ka mo raya ka re, ‘morwadiaka, itlhatlhobe le wena mo teng, o lemoge gore ke wena o ipaketseng mathata a ka bowena.’

‘’Eseng nna, Morena,’ a araba, ‘’ke nna yo o boitshepo, ene ke ene yo o tletseng sebe.’ Apala go ntheetsa.

Nako ya tsamaya a ntse a pala go rapela go Nna le go bala Beibele. O ne a tletse mabifi e seng monneng fela, tota le go batho ba ba neng ba le gaufi le ene. O ne a kgona go ka latlhela Lefoko la Modimo mo puong ga a bua, mme a ntse a pala go itshwarela monna wa gaagwe. 
‘One a gana o ntheetsa. Pelo ya gaagwe ya nna kgopo, le sebe se segolo sa kgona go mo tsena. Mo o neng a na le lerato teng ga simolola go gola polao. Ka tsatsi lengwe ka mabifi, a bolaya monna wa gaagwe le mosadi yo a neng a ratane le ene. Satane a kgona jalo go mo laola gotlhegotlhe, a ba a ipolaya.’ 

Ke ne ka lebelela mowa yo o latlhegileng oo, yo o latlhileng Keresete go atlholela mowa wa gaagwe kgabong ya molelo le matlhabing a go ya bosakhutling. 

(56)

Ke ne ka reetsa ga a araba Morena Jesu. ‘Ke tla itshwarela jaanong, Morena. Nkhitse felong le. Ke tla go obamela jaanong. Bona tlhe, Morena, jaaka ke rera Lefoko la gago le jaanong. Mo ureng e e latelang madimone a tlile go ntsaya go ya go mpogisa le go feta. Ba tla bo ba mpogisa diuraura. Ka ntlha ya gore ke ne ke rera Lefoko la gago, dipogiso le ditshotlo tsa me ke tsa phetelelo. Tsweetswee, Morena, ke rapela gore o nkhitse mo.’ Ga bua mosadi yo.

Ke ne ka lela le mosadi yo ka bo ka kopa Morena gore tsweetswee a se ntetle gore ke nne le bopelo thata. ‘Se letle gore ke tlogelele letlhoo go tsena pelong ya me, Morena Jesu.’ Ka mo raya. 

‘Etla, a re tswelele pele’ Morena Jesu a bua le nna. 

Mo khuting e e latelang go ne go nale mowa wa monna o aparetswe ke mmele wa yone wa masapo, o lelela go Morena Jesu. ‘Morena,’ ga lela monna yo, ‘ke kopa o nthuse ka go ntlhalosetsa gore ke eng ke le fano.’

Morena Jesu a re, ‘A gonne kagiso, didimala. O itse sentse gore ke eng o le fano.’

‘Nkhitse mo, mme ke tla dira ka tshiamo.’ Ga rapela monna yo. 
Morena a re go ene, ‘Le o ntse o le moleteng wa molelo, o duletse go bua maaka. 

(57)

Morena Jesu a retogela go nna a re, ‘Monna yo o ne a le dingwaga tse masome a mabedi le metso e meraro, 23, ga a tla mo. O ne a sa batle go reetsa efangedi ya me. O ne a phela a utlwa Lefoko la me gantsi a bile a tla le ntlong ya me makgetlho a mantsi. Ke ne ke mo gogela ka Mowa wa me go tla pholosong, mme fela ene a batla tsa lefatshe le go eletsa go go feteletseng, ga dilo tsa lone. O ne a rata nnotagi a bo a gana go tla fa ke mo bitsa. O godile a godisetswa kerekeng, fela a pala go ineela go nna. Ka le lengwe letsatsi a re go nna, ‘ke tla ineela go wena ka lengwe la malatsi, Morena Jesu.’ Fela letsatsi leo la pala go fitlha. Bosigo bongwe ga a tswa moletlong, a le koloing, ga nna le kotsi, a bolawa. Satane a mo tsietsa le go mo akela go fitlha le ka motlha wa bofelo. 
‘‘O ne a swa ka yone nako eo. O ne a sa batle go reetsa pitso ya me. Ba bangwe le bone ba bolaetswe kotsing eo. Tiro ya ga Satane ke go bolaya, go utswa le go senya. 
Ga fela e kabo lesogwana le la reetsa! Ga se ka thato kgotsa keletso ya ga Rara gore go nne le yoo latlhegang. Satane o ne a batla mowa wa monna yo, a o senya ka go sa kgathale, sebe le nnotagi e e maatla. Malapa le matshelo a le mantsi a senngwa ke bojalwa ngwaga le ngwaga.’’

E ke te batho ba ka bona gore go eletsa go go feteletseng le go galela tsa lefatshe ke dilo tsa paka le nakwana fela! Ga o ka tla go Morena Jesu, o tla go golola go tswa bokgobeng jwa nnotagi e e maatla. Bitsa Morena Jesu, o tla go utlwa, a go thuse. O tla nna tsala ya gaago. Gopola gore o a go rata, le gone o nale maatla a go go itshwarela dibe. 

(58)

Lona badumedi go Keresete ba lo leng mo nyalong e boitshepo, Morena Jesu o le tsibosa gore lo seka lwa akafala. Le gore go galela motho wa bong bo sele go wena le fa o sa akafale ka namana, e ka ba akafalo mo pelong ya gago. 
Basha, tsamaelang kgakala le dithetefatsi le maleo a thobalano. Ga o leofile, go ne Modimo o tla go itshwarela. Bitsa leina la gaagwe gone jaanong ga go santse go nale nako. Batla bagolo ba badumedi go Keresete ba ba tiileng, o ba botse fa o ka buisana le bone ka mathata a gago. O tla itumelela gore o ne wa tsaa matsapa gone jaanong lefatsheng le, pele go nna thari.

Satane o tla jaaka moengele wa lesedi go tsietsa batho lefatsheng. Ke ka lebaka leo monna yo o neng a raelega ke dibe tsa lefatshe, e tswa a ne a itse Lefoko le le boitshepo la Modimo. O ne a ithaya a re o ya moletlong wa bofelo pele a ineela Moreneng, a ithaya a re Morena Jesu o tla tlhaloganya. Fela loso ga lo na kutlwelobotlhoko. O ne a ema sebaka thata, go ineela.
Ke ne ka lebelela mowa wa monna yo, ka gopola bana ba me. ‘O Modimo, a ba go direle!’ Ke a itse bontsi jwa lona ba lo balang se lo nale ba lo ba ratang, e ka nna bana ba lona, ba lo sa batleng gore ba fitlhe moleteng wa molelo. Ba bolelele ka Morena Jesu pele go nna thari. Ba bolelele gore ba ipobole maleo a bone le gore Modimo o tla ba itshwarela a ba dire boitshepo.

(59)

Dilelo tsa monna yo di ne tsa nna le nna malatsi a le mantsi, ke ntse ke di utlwa. Ga ke kitla ke lebela selelo sa gaagwe sa boikwatlhao. Ke gopola nama e sha e akgega mo kgabong ya molelo. Ga ke kgone go lebala sebodu, monkgo wa loso, dikhuti mo matlho a neng a le teng pele, mewa e e bosetlha jwa leswe le diboko tse di neng di nyeuma mo masapong. Sebopego sa lesogwana le, sa tsholeletsa matsogo go Morena Jesu a mo rapela, ga re tswa go ene go tsamaela khuting e e latelang. 

‘‘Morena o o tlhwatlhwa,’’ ka rapela, ‘‘mphe maatla a go tswelela pele.’’

Ka utlwa lentswe la mosadi le lela ka pitlagano. Dilelo tsa baswi di ne di le gotlhe. 

Ka bonakwana ra bo re fitlha khuting e mosadi yoo a neng a le go yone. One a kopa ka mowa wa gaagwe otlhe gore Morena Jesu a montshe koo. ‘‘Morena,’’ a bua, ‘‘a ga ke a dula felong le lobaka thata? Pogisego ya me ke e ke senang le maatla a go e itshokela. Tsweetswee, Morena, nkhitse mo!’’ Selelo sa gaagwe se ne se tsikinya sebopego sa gaagwe sotlhe, go utlwala botlhoko jo bo tseneletseng lentsweng la gaagwe. Ka itse ga a sotlegile mo go maswe. 

Ka re go Morena Jesu, ‘‘Morena Jesu, a ga go se o ka se dirang?’’ 

Morena Jesu a simolola go bua le mosadi yo. ‘Nako fa o ne o santse o le lefatsheng ke ne ka go bitsa ka bo ka go bitsa gore o tle go nna.’ Ga bua Morena. ‘

(60)

Ke ne ka go rapela gore o ipaakanye pelo ya gaago go nna, o itshwarele ba bangwe, o dire ka tshiamo, o nne kgakala le sebe. Ka bo ka go etela masigo-gare go go ngoka ka Mowa wa me, makgetlho-kgetlho. Ka molomo o ne o re o a nthata, fela pelo ya gago e le kgakala le nna. A o ne o sa itse gore ga go sepe se se ka fitlhegang mo matlhong a Modimo? O ne o kgona go tsietsa le go baa bobi matlhong a ba bangwe, fela nna o ne o sa kgone go ka ntsietsa. Ka tswelela ka romela batho ba bangwe go go bolelela gore o sokologe, fela wa pala go reetsa. O ne wa pala go reetsa, wa pala go bona, le gone wa ba koba ka mabifi. Ke ne ka go baa mo ke neng ke itse gore o tla nna o utlwa ka Lefoko la me. Fela wa pala go neela pelo ya gaago go nna. 

‘‘O ne o sa swabe, e bile o sa tlhabiwe ke ditlhong ka se o neng o se dira. O ne wa tiisa pelo ya gago wa bo wa nkoba. Ka e nako o latlhegile e bile o gasagane go ya bosakhutleng. O kabo wa ne wa ntheetsa.’’

Ga a utlwa se, a simolola go tlhapaola le go hutsa Modimo. Ka utlwa gore mewa ya bosula e teng mo tikologong, le gore ke yone e neng e tlhapaola e rogakana. A tlhoafalo e kgolo jang go latlhegela moleteng wa molelo go ya bosakhutling! Dipela satane ga o sa ntse o na le bokgoni joo, mme o tla go tshabela.

Morena Jesu a re, ‘‘Lefatshe le tsotlhe tse di mo go lone di tla feta, fela mafoko a me, ga a kitla a feta.’  

